
Ariddavu

 S
ubitu à i primi passi, nantu à issu terrenu chjucu chjucu è disertu chì e case spariscenu sottu à e fronde aghju pussutu vede issa rocca magnifica, isse case falate è luntanu luntanu, u mare.

Mi hè parsu di vultà à l’origine chì omu si sente liberu di move si è di andà. Prima ùn mi era stata data di ghjunghje ci è puru era cumu s’o fussi statu in casa mea. Mi maravigliò u fornu cumunu di u paese è e sapare duv’elli ci avianu aggrotti è riserve i paisani.

Ci tuccava à fà rinvivisce issu paese.

Ci hè vulsutu à smachjà à sbuscà è à rialzà u tettu di u fornu chì era propiu in pessimu statu.
Issu travagliu ci hà campu da veru, puru s’ellu ùn si hè pussutu fà chè una parte solu, vistu ch’ellu ci vulerà omancu dui anni per compie tuttu.

Ci simu campi à rimette in ballu l’antichi modi di fà di i nostri antenati, è in u stessu tempu avemu avutu asgiu è riposu. È ci hà da firmà u ricordu d’issa terra umule è grassa chì hà datu travagliu, vitu è primura à i nostri antichi.

È po dinù, à tempu cù u sviluppu di a nostra persunalità, ci hè statu quellu piacè di buscà un sensu : u rispettu di l’antichi. 

I muri di una casa in granitu
